
Trosolwg

Mae gan Gymru fframwaith gofal cymdeithasol
unigryw ar waith o dan Ddeddf Gwasanaethau
Cymdeithasol a Llesiant (Cymru) 2014, sy'n rhoi
llesiant wrth wraidd yr holl benderfyniadau gofal a
chymorth, ac sy'n cynrychioli fframwaith
deddfwriaethol sylweddol ar gyfer gofal
cymdeithasol yng Nghymru, gan roi llesiant, llais a
rheolaeth, ac ataliaeth wrth ei wraidd. Cyfrifoldeb
22 awdurdod lleol yw gofal cymdeithasol yng
Nghymru, gyda Llywodraeth Cymru'n darparu
cyfarwyddyd strategol, fframwaith deddfwriaethol, a
chymorth comisiynu cenedlaethol drwy gyrff megis
Gofal Cymdeithasol Cymru.

Cofnododd Cyfrifiad 2021 dua 115,000 o gyn-aelodau
o'r lluoedd arfog yng Nghymru, sy'n cynrychioli 4.5%
o breswylwyr arferol 16 oed neu'n hyn, sy'n uwch fel
canran na Lloegr lle 3.8% yw'r ffigur'. Nid yw'r
boblogaeth o gyn-aelodau'r lluoedd arfog wedi'i
gwasgaru'n gyson: mae'r awdurdodau lleol a'r
cyfrannau uchaf yn cynnwys Conwy (5.9%), Sir Benfro
(5.7%), ac Ynys Mén (5.6%).

Ledled Cymru a Lloegr, adroddodd 32.1% o gyn-
aelodau'r lluoedd arfog fod ganddynt anabledd, o'u
cymharu 4 19.6% o bobl nad ydynt wedi bod yny
lluoedd arfog, er y gellir esbonio'r gwahaniaeth hwn
gan y ffaith bod cyn-aelodau'r lluoedd arfog llawer
yn hyn ar gyfartaledd na phobl nad ydynt wedi
gwasanaethu. Ar ol addasu ar gyfer oedran, rhyw, a
lleoliad, mae'r bwlch llawer yn llai, ond roedd cyn-
aelodau'r lluoedd arfog yn parhau i fod ychydig yn
fwy tebygol nag eraill i fod ag anabledd (32% i gyn-
aelodau'r lluoedd arfog, 30% i bawb arall). Mae'r
baich gofalu ar deuluoedd hefyd yn sylweddol:
roedd gan 26.1% o Wyr/gwragedd a phartneriaid
sy'n byw gyda chyn-aelod o'r lluoedd arfog anabledd
eu hunain, ac roedd 18.9% o'r holl Wyr/gwragedd a
phartneriaid yn darparu gofal di-dal. Mae'r ffigurau
hyn yn awgrymu cymuned ag anghenion gofal
cymdeithasol sylweddol aml-haen ar draws cenedl|
Ile mae darpariaeth yn amrywio'n sylweddol rhwng
awdurdodau lleol.

Mae gan Gymru fodel Swyddog Ymgysylltu a'r
Lluoedd Arfog (AFLO) lle mae swyddogion ar y cyd
yn gweithio ar draws pob un o'r 22 o gynghorau, a
phob AFLO yn gweithio ar draws sawl awdurdod
lleol. Mae'r seilwaith hwn yn cynrychioli buddsoddiad
sylweddol wrth sicrhau bod gan y bobl sy'n gyfrifol
am gomisiynu a darparu gofal bwynt cyswilit
enwebedig & gwybodaeth benodol am anghenion
cymuned y Lluoedd Arfog. Amlygodd cyfranogwyr

ymgysylltu'r model hwn yn gyson fel un sy'n
ganmoladwy. Fodd bynnag, er gwaethaf y cryfder
strwythurol hwn, mae canllawiau ymarferol sy'n
benodol i Gymru ar gyfer darparwyr gofal cymdeithasol
sy'n gweithio gyda chymuned y Lluoedd Arfog yn
absennol ar hyn o bryd.

Mae Cymru wedi mabwysiadu Dyletswydd Cyfamod y
Lluoedd Arfog drwy Ddeddf y Lluoedd Arfog 2021.
Mae estyniad Bil y Lluoedd Arfog 2026 i ofal
cymdeithasol yn berthnasol i lywodraeth
ddatganoledig ac asiantaethau lleol yng Nghymru.
Golyga hyn fod gofyniad cyfreithiol ar awdurdodau
lleol yng Nghymru i roi 'sylw priodol' i egwyddorion
y Cyfamod yn eu swyddogaethau gofal cymdeithasol,
sy'n ddylanwad sylweddol o blaid newid y mae'n
rhaid yn nawr ei halinio 4 dulliau gweithredu
ymarferol.

Sut Mae Pob Argymbhelliad yn Berthnasol yng
Nghymru.

Argymbhelliad |I: Canllawiau a Gweithrediad
Dyletswydd y Cyfamod.

Mae Cymru mewn safle da i allu arwain ar yr
argymhelliad hwn. Mae estyniad Bil y Lluoedd Arfog
2026 i Ddyletswydd y Cyfamod i ofal cymdeithasol
yn berthnasol yng Nghymru, a dylai Llywodraeth
Cymru gyhoeddi canllawiau gweithredol sy'n
benodol i Gymru i gefnogi awdurdodau lleol wrth
gyflawni'r ddyletswydd hon. Dylai canllawiau
ddatblygu enghreifftiau cynlluniedig o sut olwg sydd
ar gydymffurfiaeth ddigonol a'r Cyfamod mewn cyd-
destun gofal cymdeithasol yng Nghymru - gan
gynnwys asesiadau o anghenion, penderfyniadau o
ran cymhwysedd, penderfyniadau comisiynu, a
chydlyniant ar draws ffiniau ag awdurdodau Saesnig.
Mae fframwaith Deddf Gwasanaethau Cymdeithasol
a Llesiant (Cymru) 2014, gyda'i bwyslais ar ataliaeth
a llesiant, yn hynod gydnaws a'r ymagwedd sy'n
canolbwyntio ar gymuned y Lluoedd Arfog mae'r
adroddiad hwn yn galw amdani, a dylai'r canllawiau
ei gwneud hi'n glir sut mae rhwymedigaethau'r
Cyfamod yn alinio 4 dyletswyddau statudol
presennol o dan y Ddeddf honno. Mae dulliau
presennol, megis y Fframwaith Cyfeillgar i Gyn-
aelodau'r Lluoedd Arfog, yn darparu model profedig
ar gyfer datblygu ymwybyddiaeth a gallu ymhlith staff
cartrefi gofal wrth ddiwallu anghenion cymuned y
Lluoedd Arfog a dylid eu gwreiddio mewn
hyfforddiant a chanllawiau gweithredu Dyletswydd y
Cyfamod.

Argymhelliad 2: Cludadwyedd Asesiadau o
Ofal.

Mae'r ffin rhwng Cymru a Lloegr yn peri heriau o
ran cludadwyedd yn y DU. Gan gofio bod Cymru a
Lloegr yn rhannu ffin hir a bod llawer o gyn-
aelodau'r lluoedd arfog yn ymgartrefu mewn
cymunedau ar y ffin, mae trosglwyddiadau gofal ar
draws y ffin yn ddigwyddiad cyffredin. Mae 22
awdurdod lleol Cymru yn aml yn derbyn unigolion
a aseswyd yn Lloegr, ac yn yr un modd mae
unigolion a aseswyd yng Nghymru yn trosglwyddo i
awdurdodau yn Lloegr. Dylai Llywodraeth Cymru
sicrhau bod crynodebau asesiadau, safleoedd ar
restrau aros, a threfniadau meddyginiaeth yn cael
eu hamddiffyn pan fydd aelodau cymuned y Lluoedd
Arfog yn symud rhwng awdurdodaethau. Byddai
cynllun peilot Cymru-Lloegr ar gyfer crynodebau o
asesiadau cymuned y Lluoedd Arfog sy'n gludadwy
yn gam cyntaf ymarferol.

Argymbhelliad 3: Comisiynu Amli-flwyddyn.

Dylai Llywodraeth Cymru ac awdurdodau lleol symud
i gontractau comisiynu tair i bum mlynedd o hyd ar
gyfer darparwyr gofal cymunedol sy'n arbenigo yn y
Lluoedd Arfog a sicrhau bod cyfraddau ffioedd yn y
contractau hynny yn adlewyrchu cost wirioneddol
darpariaeth gofal arbenigol. Mae gan Gymru nifer
gymharol fach o ddarparwyr arbenigol yn
gwasanaethu poblogaeth ar wasgar yn ddaearyddol o
gyn-aelodau'r lluoedd arfog ar draws tirlun amrywiol
sy'n cynnwys ardaloedd dinesig dwys ac ardaloedd
gwledig a phoblogaeth fach megis Powys a
Cheredigion. Mae cylchoedd cyllido byrdymor yn
enwedig o niweidiol yn y cyd-destun hwn, gan eu bod
yn atal darparwyr rhag adeiladu ar y perthnasoedd
lleol hirhoedlog a'r arbenigedd sy'n ofynnol i
gymunedau gwledig ac ar wasgar.

Dylid rhoi'r dasg o ddatblygu canllawiau comisiynu
sy'n adlewyrchu anghenion unigryw cymuned y
Lluoedd Arfog ac sy'n gosod contractau aml-flwyddyn
fel yr ymagwedd ddisgwyliedig ar gyfer darpariaeth
arbenigol i Gofal Cymdeithasol Cymru. Mae
Strategaeth Gweithlu Gofal Cymdeithasol Cymru yn
darparu cyfrwng perthnasol ar gyfer y gwaith hwn?.
Mae RBL yn cydnabod bod cyllid byrdymor ac
annigonol yn her ar draws y sector gofal cymdeithasol
cyfan.

Argymhelliad 4: Dynodwyr cymuned y Lluoedd
Arfog mewn Systemau Rheoli Gofal.

Dylai Llywodraeth Cymru fandadu dynodwr
cymuned y Lluoedd Arfog ym mhob un o systemau
rheoli gofal y 22 o awdurdodau lleol.

Dylai Llywodraeth Cymru ei gwneud hi'n ofynnol i'r
holl gaffaeliad systemau rheoli gofal newydd gynnwys
maes dynodi cymuned y Lluoedd Arfog, a dylai
ddarparu cyllid i 6l-osod systemau presennol. Dylai
Cymru hefyd gyfrannu at weithgor safonau data'r
pedair gwlad fel y gelwir amdano yn yr adroddiad
hwn, gan sicrhau y gellir rhannu data Cymru gyda
systemau Lloegr, yr Alban a Gogledd Iwerddon, a
derbyn data ganddynt, pan fydd aelodau o gymuned y
Lluoedd Arfog yn symud.

Mae data cywir am gymuned y Lluoedd Arfog yn ei
gwneud hi'n bosib i awdurdodau lleol gynllunio mewn
ffordd ataliol, ac yn gyson a'u rhwymedigaethau
llesiant hirdymor. Dylid gwneud hyn ochr yn ochr a
safonau rhyngweithrediadol ehangach. Dylai canllawiau
gweithredu nodi set sylfaenol o ddata ar gyfer cofnodi
cymuned y Lluoedd Arfog, hyrwyddo arferion codio
cyson ar draws meysydd iechyd, meddygon teulu,
gwasanaethau cymdeithasol, a systemau gofal
cymdeithasol, gan geisio'n benodol i osgoi dyblygu
casglu data ar draws y systemau hynny.

Ystyriaethau Strwythurol Allweddol i Gymru.

Argymhelliad 5: Grantiau Cyfleusterau i'r
Anabl — Cosb lawndal Milwrol.

Caiff Grantiau Cyfleusterau i'r Anabl (DFG) yng

Nghymru eu gweinyddu gan awdurdodau lleol o dan

Ddeddf Grantiau Tai, Adeiladu ac Adfywio 1996, a °
dylai Llywodraeth Cymru ddarparu cyfeiriad strategol
a chyllid atodol. Dylai Llywodraeth Cymru ymrwymo'n
gyhoeddus i ddiystyru taliadau iawndal milwrol mewn
profion modd DFG fel rhan o'i pholisi addasu tai
parhaus a dylai gyhoeddi canllawiau interim i
awdurdodau lleol yn eu cyfarwyddo i arfer eu pwerau
cyllido addasiadau disgresiynol o blaid cyn-aelodau'r
lluoedd arfog y mae'r gosb bresennol yn effeithio
arnynt. Yn ogystal, dylai Cymru eirioli gerbron
Llywodraeth y DU ar gyfer y newid deddfwriaethol y
gelwir amdano yn yr adroddiad hwn a dylai gyfrannu N
at unrhyw weithgor pedair gwlad ar ddiwygio DFG,

gan gofio ei effaith uniongyrchol ar gyn-aelodau'r

lluoedd arfog ledled pob un o'r 22 o'r ardaloedd
awdurdodau lleol.

Mae rhwydwaith AFLO rhanbarthol Cymru, gyda
swyddogion yn gweithio ym mhob un o'r 22 o
awdurdodau lleol, yn cynnig seilwaith pwrpasol
a baratowyd ar gyfer cydymffurfio a'r Cyfamod.

Mae fframwaith Deddf Gwasanaethau
Cymdeithasol a Llesiant (Cymru) 2014 yn hynod
gydnaws ag ymagwedd cymuned y Lluoedd Arfog
sy'n canolbwyntio ar unigolion, a dylai canllawiau
fapio rhwymedigaethau'r Cyfamod yn
ddatganedig yn y Ddeddf hon.

Ar hyn o bryd, nid oes canllawiau ymarfer sy'n
benodol i Gymru ar gyfer darparwyr gofal
cymdeithasol sy'n gweithio gyda chymuned y
Lluoedd Arfog ac mae eu hangen ar frys.

Mae gan Gymru wledig, yn enwedig Powys a
Cheredigion, boblogaethau sylweddol o gyn-
aelodau'r Lluoedd Arfog a phrin yw'r ddarpariaeth
o wasanaethau, ac mae comisiynu aml-fwyddyn yn
hanfodol er mwyn cynnal capasiti arbenigol yn yr
ardaloedd hyn.

